
శుకసప్తతి








దిగులుపడఁగఁ దూర్పు తెలతెల గావచ్చె

వారి కిట్లు తెల్లవాఱె నంత. 390



క. విను మో ప్రభావతీ సతి

తన నేరం బెట్లు తప్పదాట న్వలయున్

మనమున దీని కుపాయము

గననేరని నారి జార గారాదుసుమీ. 391



క. అని పలుకు చిలుకపలుకుం

గనుఁగొని వైశ్యాంగనాశిఖామణి యిచ్చో

నను నడుగు టుడుగు బెడఁగుగ

ననఘగుణా నీవె నొడువు మవ్వలికథయున్. 392



ఉ. నావిని కీర మిట్లను ఘనాఘనవేణి సనాతనప్రవీ

ణావలిఁ గేరు నీకుఁ దెలియంబడకున్నదె యైన మద్వచః

శ్రీ వెలయింపఁ గోరి తిఁకఁ జెప్పెద నప్పగిదిం బ్రభాతవే

ళావిభవంబు మీఱుఁడుఁ గలంగుచు జారుఁడు లేచిపోయినన్. 393



ఉ. అచ్చపలాడి యింటిమగఁ డంపఁగ నిప్పుడె బావినీటికై

వచ్చితి వచ్చి జారరతివాంఛల నుండితి నింతలోనఁ దా

నెచ్చటనుండి వచ్చె రవి యీతని కెక్కడఁ బ్రొద్దువోదు నా

యిచ్చ గలంగసాగెనిఁక నేమని యేను గృహంబుఁ జేరుదున్. 394

		 ఈ పేజీలో చివరి మార్పు 28 ఫిబ్రవరి 2022న 17:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

